
				এই পাতাটির মুদ্রণ সংশোধন করা প্রয়োজন। 
১১৬ লক্ষণ-সেন ।
ছিলেন, তিনিই স্বহস্তে শাণিত খড়েগ সেই পুত্রের বক্ষঃস্থল যে বিদ্ধ করিলেন, তাহা তিনি আদৌ বুঝিতে পারিলেন না। জয়সিংহের একজন যোদ্ধা মাত্র তাহার অস্ত্রাঘাতে ভূপতিত হইল, এই মনে করিয়া তিনি আর সে দিকে ফিরিয়াও চাহিলেন না। তাহাকে প্রবঞ্চিত করিয়া জয়সিংহ নগর পরিত্যাগ করিয়া চলিয়া গিয়েেছন, এই অমুখোচনাই তখন র্তাহার হৃদয় অধিকার করিয়া বসিল । তিনি আর কোনও দিকে দৃকপাত না করিয়া পলায়মান জয়সিংহের অনুসরণে সৈন্যদল পরিচালনা করিলেন ।
কিন্তু সে অনুসরণে কোমও ফল হইল না । সংগ্রামসিংহের সৈন্যদল অগ্রসর হইবার পূৰ্ব্বেই জয়সিংহ নিরাপদ-স্থানে উপনীত হইয়াছিলেন । সেখানে কাশীনরেশের সৈন্যদল র্তাহার সহিত যোগদান করিয়াছিল। সে ক্ষেত্রে অল্পসংখ্যক সৈন্য লইয়া যুদ্ধার্থ অগ্রসর হওয়া সমীচীন নহে বুঝিয়া সংগ্রামসিংহ মিথিলার অভিমুখে প্রত্যাগমন করিলেন ।
রাত্রি প্রভাত হইল। মিথিলায় মহারাজ লক্ষ্মণ-সেনের বিজয়-পতাকা উডীন হইল। নগরের সকলেই তাহার বগুত স্বীকার করিলেন । -
কিন্তু বীরসিংহকে তাহারা খুজিয়া পাইলেন না । ঘোষণার পর ঘোষণা প্রচার হইল ; কেহই বীরসিংহের সন্ধান দিতে পারিল না। যদি কেহ বীরসিংহের সন্ধান দিতে পারেন, তিনি আশাতীত পুরস্কার পাইবেন,-রাজ-ঘোষণায় পুনঃপুনঃ সেই বাণী বিঘোষিত হইতে লাগিল ।

